   Tema№21:   Kardan geçirjisiniň bejergisi
 1. Kardan geçirijisiniň tehniki ýagdaýyny barlamak.
 2. Kardan geçirijisini sökmek.
 3. Kardan wallarynyň we krestowinalaryň dikeldilişi.

 4. Kardan geçirijisini ýygnamak.
Okuw soragy № 1. Kardan geçirijisiniň tehniki ýagdaýyny barlamak.


Kardan geçirijisiniň titremegi we urgy sesli aýlanmagy onyň näsazlyklary bolup biler. Titremeklik detallaryň berkitmeleriniň gowşamagy, kardan wallarynyň egrelmegi we deňagramlygynyň bozulmagy sebäpli bolýar.


Şlisaly birikmelerde, krestowinalaryň şipleriniň we iňňe şekilli podşipnikleriň arasyndaky, iňňe şekilli podşipnikleriň oboýmalarynyň we wilkalardaky deşikleriň arasyndaky yşlaryň ulalmagy kardan geçirijisinde urgy sesi çykmagynyň sebäpleridir. 


Detallaryň berkitmelerini synlamak we açar arkaly, galtaşýan detallaryň arasyndaky yşlaryň ulylygy – yşlaryň jemleriniň burçy boýunça lýuftomerde barlanýar.


Kardan geçirijisiniň işleýşi awtomobil hereketde wagty hemişe barlanýar. 

TI-1-de kardan wallarynyň flanesiniň berkitmeleri barlanýar. 

TI-2-de geçirilen işlere goşmaça kardan wallarynyň şarnirleriniň boşlugynyň ulylygy barlanýar.

Okuw soragy № 2. Kardan geçirijisini sökmek.


Kardan geçirijisi bejermek üçin awtomobilden sökülende: kardan geçirijisiniň flaneslerini reduktoryň we geçirijiler gutysynyň eýeriji walynyň flaneslerine berkitýän boltlary sökmeli, orta diregi rama birikdirýän berkitmeleri aýryp, kardan geçirijisini tutuş aýyrmaly. Kardan şarniri enjama ýa-da tiskä berkidip, zubila we çekiç bilen plastinalaryň (zamok) ujyny ýatyrmaly, soňra boltlary towlap plastinalary we gapaklary aýyrmaly. Çekiç we mis kakyp çykaryjy arkaly ýa-da presde stakanlary bilen birlikde iki podşipnik hem çykarylýar (biri daşky, beýlekisi wilkanyň içinde). Soňra krestowinanyň sapfasynyň daşky podşipnigi salnigi bilen birlikde çykarylýar.


Kardan waly 180 aýlap, içki podşipnigi gaýtadan ýerine goýmaly we ony presde ýa-da krestowinanyň sapfasynyň ujyndaky çukanaklara çekiç bilen urup çykarmaly. Krestowinany wilkalardan çykarmaly we ondan goraýjy klapany towlap aýyrmaly.

Okuw soragy № 3. Kardan wallarynyň we krestowinalaryň dikeldilişi.

Kardan wallarynyň esasy defektlerine: wallaryň turbalarynyň burulmagy, walyň egrelmegi, wilkalarda podşipnik oturýan deşikleriň iýilmegi we wilkalaryň gyşarmagy degişli.

Turbanyň burulmagyny wilkalaryň oklarynyň özara burç ýagdaýyny ölçemek arkaly kesgitlenýär. Turbalar 3 –dan uly burçda burlanda çalşylýar. Täze turba flýus astynda kebşirlenýär.

Walyň egriligi onyň tutuş uzynlygyna radial yrgyldysy ölçenip kesgitlenýär. Eger yrgyldy bolmalysyndan uly bolsa, onda waly presde dogrylamaly. Eger egriligi dogrylap bolmasa turbany çalyşmaly.

Wilkalarda podşipnik oturýan deşikler iýilse wilka çalşylýar. Wilkalaryň gyşyklygy dogrylanmaly, eger düzetmek mümkin bolmasa wilkany çalyşmaly.

Kardan şarnirleriniň krestowinalarynyň bejergisi. Ulanyş wagtynda krestowinalaryň şipleriniň ujy we diametri iýilýär

Şipleriniň ujynyň iýilmegi uçlaryň arasyndaky aralyk ölçenip kesgitlenýär: eger bellenen ölçeglerden kiçi bolsa krestowina ulanyşdan aýrylýar.

Diametri iýilen şipler doldyrylýar we iş çyzgysynyň ölçeglerinde ýonulýar.

Okuw soragy № 4. Kardan geçirijisini ýygnamak.

Kardan geçirijisini ýygnamaklygy sökmekligiň ters yzygiderliginde amala aşyrmaly.

Kardan geçirijisiniň detallary ýygnamazdan öň kerosinde ýuwulýar we gysylan howa akymynda üflenýär, iňňe şekilli podşipnikler suwuk ýag bilen ýaglanýar. Krestowinalaryň ýaglanyş kanallary arassalanýar we goraýjy klapan towlanyp oturdylýar.

Kardan geçirijisi ýygnalanda typýan wilkada we kardan walynyň turbasynda oýylan strelkalary gabat getirmeli, krestowinalaryň oklarynyň lýuftini, typýan wilkanyň süýşmegini we kardan wallarynyň töwerekleýin lýuftleriniň jemini barlamaly. Kardan geçirjisini tutuşlygyna deňagramlaşdyrmak öňki we yzky şarnirler tarapyndan, şeýle hem orta diregden we orta şarnir tarapyndan amala aşyrylýar. Deňagramlygyk bozulan bolsa kardan walynyň turbasyna metal plastinalar (üçden köp bolmadyk) kebşirlenýär.

